
Тестове, као ни делове тестова, није дозвољено умножавати нити јавно објављивати
без претходне сагласности Завода за вредновање квалитета образовања и васпитања.

UDHËZIME PËR PUNË 

• Testi të cilin duhet ta zgjidhësh ka 20 detyra. Për të plotësuar testin në dispozicion ke 120 minuta. 
• Shkruaj mirë, në mënyrë qe shkrimi të jetë i lexueshëm, duke pasur kujdes që përgjigjet e tua të jenë të kuptueshme, 
të shkruara sipas rregullave drejtshkrimore dhe gramatikore.
• Kur të zgjedhësh detyrat tek të cilat duhet të shkruash diçka, gjithmonë përdor emërtimet e plota; shkurtesat nuk janë 
të lejueshme (p.sh. duhet të shkruash emri, e jo em., ose gjinore e jo gjin., ose të shkurtesa tjera të ngjashme)  
• Plotëso testin me laps kimik ngjyrë të kaltër (gjatë punës mund të përdorësh laps të thjeshtë grafik dhe gomë). 
• Përgjigja e cila është e shkruar vetëm me laps të thjeshtë grafik, laps kimik ngjyrë të zezë ose laps “shkruaj – fshij”  
nuk do të pranohet. 
• Tek detyrat me opsione, nuk do të pranohen përgjigjet e përmirësuara.  
• Bëj kujdes, sepse detyrat dallojnë për nga mënyra sipas të cilës duhet të përgjigjesh.
• Në detyrat me opsione do të marrësh 0 pikë nëse përveç përgjigjes së saktë rrethon apo nënvizon edhe ndonjë 
përgjigje të pasaktë.

• Mos shkruaj asgjë mbi QR  kodet ( ), të cilët gjenden në çdo faqe të testit. 

Tek disa detyra do të zgjedhësh përgjigjen e saktë ashtu që do të ngjyrosësh rrethin e duhur. Tek detyrat ku ekzistojnë 
më tepër përgjigje të sakta është e nevojshme të ngjyrosen më shumë rrathë. Kujdesu që rrethi të jetë patjetër i 
ngjyrosur, sepse vetëm ashtu përgjigja do të pranohet si e saktë.

• Nëse përfundon më herët testin se sa koha e paraparë, dorëzo testin dhe largohu në qetësi.

Të dëshirojmë shumë suksese në provim! 

Тестове, као ни делове тестова, није дозвољено умножавати нити јавно објављивати
без претходне сагласности Завода за вредновање квалитета образовања и васпитања.

© ТестМастер, Факултет организационих наука, Универзитет у Београду



PROVIMI PËRFUNDIMTAR NË FUND TË ARSIMIT DHE EDUKIMIT FILLOR

TESTI
GJUHË DHE LETËRSI SHQIPE 

- 1 -

ИНТЕРНО

1. Lexoni me vëmendje tekstin e dhënë. Ngjyros rrethin para përgjigjes së saktë.

Këshilla për mbrojtjen e fëmijëve në kohë plazhi
Mos i lini fëmijët të qëndrojnë në diell pas orës 11:00 të paraditës. Lyejini me krem mbrojtës rreth 30 minuta përpara se 
të dalin në diell dhe përdoreni atë disa herë gjatë ditës. 
Bëni kujdes me rrymat dhe dallgat e detit. Mos ia ndani asnjëherë sytë fëmijës, sidomos kur lahet. Mënyra më e mirë për 
ta bërë këtë është ta shoqëroni në breg ose të laheni me të. Kështu ai nuk do të jetë i rrezikuar dhe do të kënaqet më 
shumë. 

Teksti i dhënë më lart,  i cili sugjeron për një sjellje të caktuar, tregon ndalime, detyrime, norma për t'u respektuar ose 
procedura për t'u ndjekur quhet:

tekst përshkrues

tekst udhëzues - urdhërues

tekst propagandues

tekst poetik

2. Gjuha shqipe ka 29 bashkëtingëllore. Trego cilat janë bashkëtinglloret buzore-dhëmbore.

Ngjyros rrethin para përgjigjes së saktë.

rr, r, n, nj p, b, m, f, v k, g, h

3. Ngjyros rrethin para përgjigjes së saktë.

Fjalia, S’gjen djalë më të mirë se Sokoli, është:

fjali emërore

fjali foljore (njëkryegjymtyrëshe)

fjali e përbërë

4. Cilat janë grupet e bashkëtingëlloreve në gjuhën shqipe?

Në vendin bosh me vizë, shëno grupet e bashkëtingëlloreve.

_______________________________________

Тестове, као ни делове тестова, није дозвољено умножавати нити јавно објављивати
без претходне сагласности Завода за вредновање квалитета образовања и васпитања.

5. Ngjyros rrathët para fjalëve te të cilat theksi bie në rrokjen e parë.

kala

vajzë

libri

shtëpi

mama

rruga

6. Në fjalitë e poshtëshënuara gjej foljet në kohën e kryer të thjeshtë.
Ngjyros rrathët poshtë fjalës (fjalëve) që tregojnë kohën e kryer të thjeshtë.

Piva  shumë  dhe  fjeta  menjëherë.

Vajza  e  kishte  mbaruar  letrën  dhe  e  paloi.

7. Duke ngjyrosur rrethin në fushën përkatëse, lidh veprën letrare me autorin e saj. 

Ismail Kadare

Naim Frashëri

Viktor Hygo

Anton Pashku

Lulet e Verës Gavroshi Kështjella Lutjet e mbrëmjes

8. Lexo me vëmendje fragmentin e dhënë.

…Dedali, pasardhës i Erehtheut, ishte artisti, skulptori dhe arkitekti më i madh i Athinës. Për të tregonin se kishte 
skalitur në mermer të bardhë si bora shtatore të mahnitshme, që dukeshin si të gjalla. Dedali kishte krijuar shumë vegla 
për punën e vet. Ai krijoi edhe sëpatën e turjelën. Emri i tij u bë i dëgjuar edhe në vende të largëta. Dedali kaloi shumë 
vjet te Minosi. Mbreti i Kretës nuk donte ta linte të largohej nga ishulli. Ai dëshironte ta gëzonte vetëm për vetëm 
mjeshtërinë e artistit të madh. Minosi po e mbante Dedalin në Kretë si të ishte një rob.

Ngjyros rrethin para përgjigjes së saktë.

Teksti i lartshënuar i përket:

letërsisë së shkruar artistike 

letërsisë popullore (folklorike)

Тестове, као ни делове тестова, није дозвољено умножавати нити јавно објављивати
без претходне сагласности Завода за вредновање квалитета образовања и васпитања.

9. Lexo tekstin më poshtë dhe përgjigju sipas kërkesës së dhënë.   

Bora
   
Kthjelltësia e qiellit shkoi me diellin, me lulet, me verën. Vjeshta e trishtueshme erdhi dhe iku. Tani po hyn dimri edhe 
qiellin e kanë mbuluar re të qeta e të ftohta. Edhe sot, për të parën herë, zu të bjerë bora.
Prapa qelqeve të dritares po shikoj. Ngadalë, ngadalë, sikur ka frikë të dëgjohet, bora fluturon flokë-flokë, e shtrohet mbi 
dhe. Bie kudo, e duket sikur kërkon të ndreqë e të zbukurojë. Dy çupa të vockëla shkojnë, e, në leshërat e tyre të arta, të 
lëshuara mbi shpatulla, bora shkruan trëndafile të argjendta. Djemtë qeshin, hidhen, luajnë e luftojnë me topa. Zogjtë 
rreth e rrotull parqeve, ciu, ciu, një thërrime buke!
Si në verë, gjithë bota është veshur në të bardha.
Flokë-flokë, ngadalë po bie bora... 
                                                            Nga vepra I, - Faik Konica

Ngjyros rrethin para përgjigjes së saktë.

Mënyra e rrëfimit në tekstin më lart është:

narracion përshkrim dialog

10. Cili nga tekstet e poshtëshënuara pasqyrojnë lajmin? 

Ngjyros rrethin para përgjigjes së saktë.

Pranë shtëpisë sime është një vend shumë i bukur. Është një lokal ngjitur ku shërbejnë ushqime nga më të 
ndryshmet dhe ambienti është shumë komod. Unë shkoj shpesh dhe ndihem mirë aty.

Një zjarr i përmasave të vogla kishte rënë paraditen e sotme në një lokal afër shtëpive në shesh. Zjarrfikësit arritën 
në vendngjarje brenda pak minutash dhe e vunë situatën nën kontrollë. Fatmirësisht nuk raportohet për të lënduar.

11. Gjej theksin e fjalisë në fjalët e dhëna. 
Ngjyros rrethin poshtë fjalës që mendon se ka theksin e fjalisë.

Sot  është  një  ditë  e  bukur.

Ne  po  shkojmë  në  kinema.

12. Ngjyros rrethin poshtë fjalëve që janë përemra vetorë.

Unë  të  ftova  pikërisht  për  këtë  arsye.

Prej  nesh  u  përhap  kjo  nismë.

U  lumtë  atyre  që  e  kanë  organizuar  kaq  mirë.

Тестове, као ни делове тестова, није дозвољено умножавати нити јавно објављивати
без претходне сагласности Завода за вредновање квалитета образовања и васпитања.

13. Analizo me vëmendje fjalinë e mëposhtme.

Stërkalat e dallgëve vrapojnë mbi krahët e zbaticës dhe rrethojnë brigjet me shkumë të bardhë që mërmërit se unë po 
vdes.
Trego çfarë është fjalia e lartshënuar. 
Ngjyros rrethin para përgjigjes së saktë.

fjali e përbërë me bashkërenditje

fjali e thjeshtë

fjali e përbërë me nënrenditje

14. Në vendin bosh me vizë shkruaj kuptimin e shprehjeve të dhëna frazeologjike.

kishte marrë dhenë   ______________________

daulle e shpuar         ______________________

me lakra në kokë      ______________________

e kishte halë në sy     ______________________

15. Lexo me vëmendje dialogun nga komedia “14 vjeç dhëndërr”. Ngjyros rrethin para përgjigjes së saktë.

Tana: Bjer e fli, mua s’më flihet.
Vangjeli: Fol, ç’do të thuash vallë?
Do t’më lësh edhe sot pa gjumë?
Tana: Kemi ara, vreshta shumë…
Vangjeli: Puno sa të duash vetë, 
Arat epi me të tretë.
Tana: Kjo punë s’bëhet kurrë, 
Po djali na u bë burrë.
Ndaj, të lutem ta martojmë,
Erdhi dita të gëzojmë.
Ne pa nuse pse të rrimë?
Kur të kemi nusenë ndihmë,
Punëtë bëhen vetë.
                                                            Çajupi

Tana do të martojë të birin:

nga dëshira për ta parë dhëndër,

nga stërmundimi i saj fizik,

nga dëshira për t’u bërë vjehrrë,

nga mentaliteti i martesave në moshë të re.

Тестове, као ни делове тестова, није дозвољено умножавати нити јавно објављивати
без претходне сагласности Завода за вредновање квалитета образовања и васпитања.

16. Lexo me vëmendje poezinë më poshtë.

                    Ymer Aga

“Përse s’ha bukë e pse s’pi verë,
o Ymer aga?
“As bukë s’më hahet, as verë s’më pihet,
o Marko Krali!
se kam pa par një ëndërr t’lig,
sikur m’u martuake vasha,
sikur ma ke marrke Ali Pasha”
“Ç’më jep mua, t’jap izë?”
“Por ç’të t’ap, or un’i mjeri,
 Përveç besës që kemi.....

Ngjyros rrathët para përgjigjeve të sakta.
Teksti i dhënë është:

baladë tregim poezi poemë

17. Lexo tekstin e poshtëshënuar dhe gjej fjalët kyçe.

Pak më tutje, matanë rrugës, ndodhej një lokal tjetër me dyert tejetej të hapura. Besoni hyri brenda. Ishte një biçim 
korridori, ndriçuar me shufra neoni, me mure të bardhemë. Në qoshe të mureve, nga fundi, nja gjashtë biliardo elektrike 
ishin të ndezura. Besoni mori për më andej.
Tërë kërshëri, soditi kutitë që qëndronin në këmbë mbi ndenjëset e tyre dhe sinjalet e shumta shkruar mbi pllaka xhami. 
Të gjithë fliperët ishin të lirë, veç njërit, të fundit. Hipur mbi një stol, një fëmijë fare i njomë, dhjetë a dymbëdhjetë 
ndoshta, ishte duke luajtur. Në krah të tij, një burrë rreth të tridhjetave , me sa dukej i ati, rrinte dhe e vështronte.
Fëmija luante me një këmbëngulje të marrë, të dy krahët e tij shtrëngonin anët e biliardos dhe vinin në veprim sustat e 
fliperit.
                                                                          Fliperi dhe fëmija, Lë Klëzio

Shkruaj fjalët kyçe nga ky fragment në vendin bosh me vizë.

_____________________________________________________________________

18. Shikoni me vëmendje tekstin e dhënë dhe përqëndrohuni te fjalët me të zeza.

Zyrtari i mërzitur kroi dhëmbin shpejt. Shtrëngoi kravatën. I foli rrept sekretares. Ndau flokët e zinj në shtegth dhe, pasi 
u shfrye me inat, hoqi regjistrin e banorëve të qytetit nga rafti dhe me majë të lapsit përshkoi emrat që fillonin me 
germën Q.

Ngjyros rrethin para përgjigjes së saktë.
Fjalët me të zeza janë:

kryefjalë

kallëzues

përcaktor

kundrinor (i drejtë ose i zhdrejtë me dhe pa parafjalë)

rrethanor (vendi, kohe, mënyre …)

Тестове, као ни делове тестова, није дозвољено умножавати нити јавно објављивати
без претходне сагласности Завода за вредновање квалитета образовања и васпитања.

19. Cilat nga shprehjet frazeologjike të dhëna më poshtë, kanë kuptmin e foljes dhe përdoren në fjali si folje.
Ngjyros rrathët para përgjigjeve të sakta.

thelë mbi bisht,

nga sytë këmbët,

si kalë pa fre,

më la gojëhapur,

ku rafsha mos u vrafsha,

çakallë mulliri

20. Lexo me vëmendje vargjet e dhëna.

Erdhe në jetë
Nuk ka më nevojë për kuje lutje
Kryesorja të jetosh
Këtë gur ta hedhësh më larg se Unë
Prandaj:
Bukën ta pjekësh dy herë nën saç 
Ujin ta vlosh deri në shkallën 99
Derisa të mbetesh ti i vetmi kërthi në ajër në 
kohë në kosmos
Ti dhe Uji
Diellin ta shikosh nga hija e plepit
dhe ta masësh
kur hijen tënde nuk mund ta kapërcesh më
Qenit ruaju se të kafshon ajo kafshë shtëpiake
besnik i madh i Njeriut
Nga kafshimi i gjarprit mund të shpëtosh
Macjen nxirre nga fjalori yt gjithsesi
Ajo nuk është simbol i kohës sate as i artit tënd 

Ngjyros rrethin para përgjigjes së saktë për të treguar titullin dhe autorin e vargjeve më lart. 

Vendit tem - Martin Camaj

Me jetue – Ali Podrimja

Mejtimi - Naim Frashëri

Bota fëmijërore - Adem Gajtani

Тестове, као ни делове тестова, није дозвољено умножавати нити јавно објављивати
без претходне сагласности Завода за вредновање квалитета образовања и васпитања.

FAQE E ZBRAZËT

Тестове, као ни делове тестова, није дозвољено умножавати нити јавно објављивати
без претходне сагласности Завода за вредновање квалитета образовања и васпитања.

Тестове, као ни делове тестова, није дозвољено умножавати нити јавно објављивати
без претходне сагласности Завода за вредновање квалитета образовања и васпитања.

